За текстот ,,Борба со рибата‘‘ - Ернест Хемингвеј

Во наведениот текст којшто е извадок од познатиот роман ,,Старецот и морето‘‘ на Ернест Хемингвеј станува збор за многу важна појава проткаена во духот на човековото битие. Испреплетени се: радоста и тагата, храброста и стравот, волјата и агонијата од помислата на неуспех. Исцрпеноста на старецот ја победува неговата челична волја да го улови неговиот ,,животен трофеј‘‘ со кој би добил лична сатисфакција, прославувајќи се како ,,најголемиот‘‘ рибар во околината.
Секое следно замавнување со харпунот на работ на силите е олицетворение на жилавоста на човекот кога се наоѓа на чекор до успехот или неуспехот.
Со малку зборови, писателот ни кажува дека луѓето не се кукла на судбината и дека тоа може да се менува само доколку силно посакуваме нешто, доколку сме истрајни до последниот здив на патот кон нашите желби и цели.

